
	వ.	
అంత నిటఁ దరుణీతరుణజనంబులు పుష్పాపచయవినోదంబులం దగిలి విహరించు

నప్పుడు.

	సీ.	
అలరుల కెత్తుచో నఱచేతికెంజాయ, లొదవి కోయిలల నోరూరఁ జేయ

నునుమేను లలసి మ్రానులమీఁద నొరగుటల్, తీవలు వ్రాఁకినతెఱఁగు దెలుపఁ

జెలికత్తియలలీలఁ బిలుచునున్పలుకులు, మదకీరములముద్దుమాట లార్ప

బుగబుగ వలచునూర్పులతావు లెసఁగి క్రొ, న్ననలకు వింతవాసన లొసంగ



	 







	గీ.	
నిక్కి కొనగొమ్మ లందుచో నీవి జాఱి, బయలువడి యొప్పునాభికూపములసొబగు

లంగలతలకు నరవిరు లై చెలంగ, సతులు పుష్పాపచయకేలి సలిపి రర్థి.

	చ.	
చనుఁగవకంటె గుచ్ఛములు చక్కనయే? యధరంబుకంటె నే

ననుచు చిగుళ్లు? నీదువచనంబులకంటెనె చిల్కపల్కులున్?

వనమున నాకు వింతలఁటె వస్తువు? లంచు నివృత్తుఁ డయ్యెఁ దో

డన యొకఁ డల్కమైఁ దనపడంతుక క్రమ్మఱి యింటి కేగఁగన్.

	చ.	
పొడవున నున్నపల్లవునిఁ బూవులు వేఁడుచు నొక్కనెయ్యపుం

బడఁతుకహస్త మెత్తుటయుఁ బయ్యద జాఱి కుచోదయాద్రిపైఁ

బొడిచి వినూత్నరాగరుచిఁ బొల్పువహించునఖాంకచంద్రుచే

ముణిఁగె నొకంతలో సవతిముద్దియపిండుముఖారవిందముల్.

	చ.	
అందినవారు పుచ్చుకొనుఁడా! యని చే విరిబంతి యెత్తినన్

జందనగంధు లిద్ద ఱొకజాణనివీఁపు నురంబుఁ జన్ను లా

సందునఁ జక్క నొక్కుచును సారెకు నిక్కఁగ శంబరారిచేఁ

జెందలిరాకువాలునొఱచేఁ బెడపోటనుబోనివ్రేటునన్.

	చ.	
ఇరువురయందు ము న్నొకతె కిచ్చిన నొక్కతె యల్గు నంచు మీ

యిరువురలావు గాన నగునీవిరిఁ గైకొనుఁ డంచుఁ బల్లవుం

డిరువురముందఱన్ బడఁగ నేసినఁ దత్కపటం బెఱింగి మ

మ్మిరువుర సాటి సేయఁ దగునే? యని యొక్కట నల్గి రిర్వురున్.

	చ.	
తనప్రియుమీఁద నొక్కలత తార్కొని గుచ్ఛయుగంబు మోఁపినన్

గినిసి సపత్ని గా దని సఖీజనసాక్షి నెఱింగినట్టియం

గననికటంబునన్ సవతి కాంతునిపైఁ బడి పెన్నురంబునన్

జనుఁగవ మోఁపినన్ గినియఁ జాలద వేఱొకతీవ యన్ మతిన్.

	చ.	
పిలిచితి నన్ను వేఱొకతెపేరున నే నివి యెల్ల నంచు ము

న్నలిగె నొకర్తు పల్లవున కవ్వల నొల్లక రోసినట్టియీ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 16 సెప్టెంబరు 2022న 06:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

